REZIME RADA
Uvažavajući složenost naučnog problema  i predmeta istraživanja u radu je postavljena i potvrđena sljedeća naučna hipoteza : Motiviranost i zadovoljstvo zaposlenika predominantno su uslovljeni postojećim sistemom  nagrađivanja u preduzeću. 

Kao opšti zaključak istraživanja navodi se da su  motiviranost i zadovoljstvo zaposlenika  predominantno uslovljeni postojećim neadekvatnim sistemom nagrađivanja u srednjim i velikim preduzećima, te da postojeći sistemi i modeli nagrađivanja u srednjim i velikim preduzećima Federacije Bosne i Hercegovine ne osiguravaju potrebni stepen motivisanosti zaposlenika čime se smanjuje nivo njihovog zadovoljstva poslom i preduzećem.

U teorijskom smislu naučni doprinos provedenog istraživanja ogleda se u sledećem: (1) koncizno su utvrđene teorijske osnove ukupnih kompenzacija, modeli nagrađivanja, te međuovisnost motivacije i zadovoljstva zaposlenika, (2) predstavljene su karakteristike interakcijskih odnosa između  sistema  plaćanja i modela nagrađivanja u funkciji povećanja motivacije i zadovoljstva zaposlenika, (3) pokazano je da model nagrađivanja  utiče na motivaciju i zadovoljstvo zaposlenika.

S aplikativnog aspekta doprinos provedenog istraživanja sadržan je u sljedećem: na reprezentativnom uzorku je izvršeno empirijsko istraživanje značaja novčane nagrade za izvršeni rad, te utvrđena značajnost nefinansijske nagrade kao motivacionog faktora, dati su prijedlozi  za povećanje motivacione moći sistema nagrađivanja, te utvrđena je vrijednost novčane nagrade koja ima odgovarajuću motivacionu moć. Dokazano je da su  motiviranost i zadovoljstvo zaposlenika  predominantno uslovljeni postojećim neadekvatnim sistemom nagrađivanja, te da postojeći sistemi i modeli nagrađivanja u srednjim i velikim preduzećima Federacije Bosne i Hercegovine ne osiguravaju potrebni stepen motivisanosti zaposlenika čime se smanjuje nivo njihovog zadovoljstva poslom i preduzećem. Identifikovane su temeljne karatkteristike sistema plaća i modela nagrađivanja, te  analizirana saznanja i iskustva vezana za plaće, nagradu, motivaciju i zadovoljstvo zaposlenika u srednjim i velikim preduzećima F BiH. Utvrđene su temeljne razlike  u percepciji plaća i nagrada, te motivacije i zadovoljstva poslom kod menadžera na jednoj i zaposlenika na drugoj strani.  Dat je prijedlog  modela  nagrađivanja u funkciji povećanja motivacije i zadovoljstva zaposlenika u posmatranim preduzećima  koji daje kvalitetne i motivacijske poslovne rezultate  i koji će povećati motiviranost i zadovoljstvo zaposlenika.

